
Ыытыллар күнэ:  Олунньу 22   күнэ 
Ыытыллар бөлөҕө: улахан “Чуораанчык” бөлөх 
Сыала-соруга:  

-Ас астыыр технологияны, буһарбакка астанар торт састаабын 

билиһиннэрии; 

-оҕолору ас астыырга туттуллар тэриллэринэн сатабыллаахтык туттарга 

үөрэтии; 

-үлэ утумун тутуһуу суолтатын өйдөтүү; 

-бөлөҕүнэн  бииргэ үлэлиири чиҥэтии; 

-үлэ түмүгүттэн астыныыны, дуоһуйууну үөскэтии. 

 

Туттуллар тэриллэр, матырыйааллар:  
-фрукта быһар быһах 
-кырбыыр дуоска 
-миксер 
-лопата 
-миискэ 
- бирээнньик 
-банан 
- сүөгэй, үүт 
 

                                            Куруһуок хаамыыта: 
 

Бастакы чааһа. 
Кыргыттар бары фартуктаахтар, илиилэрин суунан бэлэм олороллор.  
 

Иитээччи:- Үтүө күнүнэн! Бүгүн биһиги туох күнүн бэлиэтиир этибитий? 
Оҕолор: -Уолаттар – саллааттар күннэрин. 

Иитээччи: -Сөп. Аҕа дойдуну көмүскээччилэр күннэрин бэлиэтиэхпит. Онон 

бүгүн биһиги уолаттарбытын торт оҥорон күндүлүөхпүт. Торт араас буолар 

дии, эһиги ханнык тортары билэҕитий? (оҕолор эппиэттэрэ). 
-Бүгүн биһиги буһарбакка эрэ оҥоһуллар торду астыахпыт. Эһиги оннук 

торду билэҕит дуо? 
Оҕолор: - суох. 
Иитээччи: -оччоҕо мин билигин эһигини үөрэтиэҕим уонна бары көмөлөөн 

бырааһынньыкпыт тордун астыахпыт. Ол иннинэ мин эһиэхэ ас астыырга 

ирдэбиллэри этиэм: 
-ас астыыр киһи аан бастаан илиитин кичэйэн суунуохтаах; 
-быһаҕынан сэрэхтээхтик туттуллуохтаах; 
-илиибитин айахпытыгар уктубаппыт, таҥаспытыгар соттубаппыт; 
- ыксаабаппыт,мэһэйдэспэппит. 



Иитээччи: -Биһиэхэ торпутун астыырбытыгар банан, бирээнньик, үүт, 

сүөгэй наада. Ити бородуукталар бары биһиги остуолбутугар бааллар, көрүҥ 

эрэ бу. Билигин торт астыырга бэлэм буоллугут дуо? 
Оҕолор: - бэлэммит 
 
Иккис чааһа. 
Намыын музыка тыаһыыр. 
Иитээччи: -Аан бастаан сүөгэйбитин үүтүнэн убатабыт уонна миксеринэн 

ытыйтарабыт.  Саахар куппаппыт, тоҕо диэтэргит бирээнньикпит, банаммыт 

бэйэлэрэ наһаа минньигэстэр.Төһөнөн уһуннук ытыйаҕын да үллэн, хойдон 

иһэр.(көрдөрө –көрдөрө быһаарабын, кыргыттар чугас туран кэтээн 

көрөллөр, боппуруос биэрэн чиҥэтэн иһэбин) 
Иитээччи: кириэммит бэлэм буолла, аны билигин бары биирдии бананы 

ыламмыт  чараас гына кырбыыбыт. Барыта тэҥ буоларын курдук кыһаллан 

тэҥник кырбыыгыт. (кыргыттар банан кырбыыр кэмнэригэр мин сытыы 

быһаҕынан бирээнньиктэрбин үс гына кырбыыбын) 

 
 
 
Иитээччи

: -барыта 

бэлэм 

буолла. 

Билигин 

торт 

иһитин 

ыламмыт 

түгэҕин 

кремынан 

аҕыыбын. 

Бу крем 

үрдүгэр 

бирээнньи

ктэри 

ылаҥҥыт быыһа суох гына тэлгэтиҥ. Билигин эмиэ кириэминэн аҕыыбыт, 

онтон тугу уурарбыт буолуой? 

Оҕолор: - бананнары 



 
 
 
Иитээччи: 

саамай сөп, 

тэлгэтиҥ 

(Оҕолор 

тэлгэтэллэ

р) Онтон 

билигин 

тугу 

гынарбыт 

буолуой? 
Оҕолор: 

кириэминэ

н 

сыбыыбыт 

Иитээччи: Маладьыастар, саамай сөп.(итинник 5 слой тэлгэтэбит, бүтэһигэр 

торду бүтүннүүтүн кириэминэн сыбыыбын) 

Иитээччи:билигин бирээнньикпит ордугун илиибитинэн илдьиртэбит уонна 

торпут үрдүгэр кутабыт. (оҕолор илдьиритэн куталлар) Маладьыастар! Наһаа 

үчүгэй торду оҥордубут дии? 
 Оҕолор:  Наһаа үчүгэй торт буолла.          
Иитээччи: Маладьыастар! Уолаттарбыт олус үөрэллэрэ буолуо. 

Үһүс чааһа.        
-Кыргыттар,  бүгүн биһиги тугу астаатыбыт? 
-Бүгүҥҥү куруһуокпутун сөбүлээтигит дуо? 
-Эһиги дьиэҕитигэр бараҥҥыт ийэҕитинээн сатаан астыыр кыахтанныгыт 

дуо?   (боппуруос биэрэн хатылатабын) 

-Уонна билигин торпутун киэһээҥҥэ дылы кириэмин иҥэрэ ууран кэбиһэбит. 

Кириэммит бирээнньиккэ иҥнэҕинэ  сып сымнаҕас торт буолуоҕа. 

-

Астынн

ыгыт 

дуо? Чэ, 

аныгыск

ы 

көрсүөх

хэ 

диэри. 

 
 


